
IJRO ETUVCHI 
FUNKSIYALAR BUZILISHI 
VA DIQQAT-YETISHMASLIGI 
GIPERAKTIVLIK BUZILISHI 
(DEHB): BARKLI YONDASHUVI
Otbasarova Umida Mexmonovna
Pedagogika fanlari bo‘yicha falsafa doktori

Inogamova Rano Bahodirovna
Alfraganus university pedagogika fakulteti,
logopediya yo‘nalishi 3-kurs talabasi

Annotatsiya: Mazkur maqolada diqqat yetishmasligi va giperaktivlik buzilishi (DEHB)ning taniqli tadqiqotchisi Rassell 
Barklitomonidan ilgari surilgan ijro etuvchi funksiyalar nazariyasi tahlil qilinadi. Rassell Barkli DEHBni faqat diqqat bilan 
bog‘liq muammo sifatida emas, balki ijro etuvchi disfunksiyaning murakkab tizimi sifatida talqin qiladi. Maqolada o‘zini 
tormozlash, ichki nutq, ishchi xotira, rejalashtirish, vaqt hissi, faoliyatlar o‘rtasida almashish, hissiy nazorat va motivatsiya 
kabi asosiy ijro etuvchi funksiyalarning DEHB bilan bog‘liqligi yoritiladi. Shuningdek, ushbu funksiyalarning yetarli dara-
jada rivojlanmaganligi bolalarning o‘quv, ijtimoiy va emotsional rivojlanishiga ta’siri ko‘rib chiqiladi. Amaliy psixologiyada 
qo‘llaniladigan diagnostik hamda rivojlantiruvchi usullar haqida ham fikr yuritiladi.

Kalit so‘zlar: DEHB, ijro etuvchi funksiyalar, Rassell Barkli, ishchi xotira, ichki nutq, rejalashtirish, vaqt hissi, motivatsiya, 
giperaktivlik.
Abstract: This article analyzes the theory of executive functions proposed by Russell Barkley, a leading researcher in the 
field of Attention Deficit Hyperactivity Disorder (ADHD). Barkley interprets ADHD not merely as an attention disorder but 
as a complex system of executive dysfunction. The article examines the relationship between ADHD and core executive 
functions, including self-inhibition, inner speech, working memory, planning, time perception, task switching, emotional 
regulation, and motivation. It also discusses how insufficient development of these executive functions affects children’s 
academic performance, social interaction, and emotional development. Furthermore, the article reviews diagnostic and 
developmental approaches commonly used in applied psychology.

Key words: ADHD, executive functions, Russell Barkley, working memory, inner speech, planning, time perception, 
motivation, hyperactivity.
Аннотация: В данной статье анализируется теория исполнительных функций, предложенная известным иссле-
дователем синдрома дефицита внимания и гиперактивности (СДВГ) Расселом Баркли. Рассел Баркли рассматри-
вает СДВГ не только как проблему внимания, но и как сложную систему исполнительной дисфункции. В статье 
раскрывается взаимосвязь между СДВГ и основными исполнительными функциями, такими как самоконтроль, 
внутренняя речь, рабочая память, планирование, чувство времени, переключение между видами деятельности, 
эмоциональный контроль и мотивация. Также рассматривается влияние недостаточного развития этих функций 
на образовательную, социальную и эмоциональную сферы жизни детей. Кроме того, обсуждаются диагностиче-
ские и развивающие методы, применяемые в практической психологии.

Ключевые слова: СДВГ, исполнительные функции, Рассел Баркли, рабочая память, внутренняя речь, планиро-
вание, чувство времени, мотивация, гиперактивность.

KIRISH
Diqqat yetishmasligi va giperaktivlik buzilishi (DEHB) bolalik davrida keng tarqalgan neyropsixologik 

buzilishlardan biri hisoblanadi. U nafaqat diqqatning sustligi va giperaktivlik, balki xulq-atvorni boshqarish-
dagi jiddiy qiyinchiliklar bilan ham namoyon bo‘ladi. Zamonaviy tadqiqotlarda diqqat yetishmasligi va giper-
aktivlik buzilishining mohiyatini chuqurroq tushuntirishga qaratilgan yondashuvlardan biri Rassell Barklining 
ijro etuvchi funksiyalar nazariyasi hisoblanadi. Rassell Barkli diqqat yetishmasligi va giperaktivlik buzilishiga 
nisbatan an’anaviy yondashuv yetarli emasligini ta’kidlab, ushbu buzilishni, avvalo, ijro etuvchi disfunksiya bilan 
izohlaydi. Uning fikricha, diqqat yetishmasligi va giperaktivlik buzilishining asosida o‘zini tormozlay olmaslik, 
ya’ni o‘z xatti-harakatlarini nazorat qila olmaslik mexanizmining yetarli darajada rivojlanmaganligi yotadi.

Ijro etuvchi funksiyalar – bu shaxsning o‘z xulq-atvorini ongli ravishda boshqarishi, maqsad qo‘yishi, 
rejalashtirishi va kelajakdagi natijalarni oldindan baholashini ta’minlovchi kognitiv jarayonlardir. Barklining 
ta’kidlashicha, ushbu funksiyalar miyaning frontal va prefrontal sohalari bilan bog‘liq bo‘lib, ular inson faoliyati-
ning “bosh boshqaruv markazi” vazifasini bajaradi.

MAVZUGA OID ADABIYOTLAR SHARHI
Miyaning ushbu markazlari insonning qayerdan kelganini, qayerga borishni istashini hamda maqsadga 

erishish uchun o‘z xatti-harakatlarini qanday boshqarishini nazorat qiladi. Rassell Barkli nazariyasida o‘zini 
nazorat qilish qobiliyati ijro etuvchi funksiyalarning markaziy komponenti hisoblanadi. O‘zini nazorat qilish – bu 
impulslarni, chalg‘ituvchi omillarni va avtomatik reaksiyalarni vaqtincha to‘xtata olish qobiliyatidir. Diqqat yetish-
masligi va giperaktivlik buzilishi bo‘lgan bolalarda o‘zini nazorat qilish qobiliyatining yetarli darajada rivojlanma-
ganligi ikki tomonlama muammoni yuzaga keltiradi: Bola chalg‘ituvchi omillarga qarshi tura olmaydi va impulsiv 
harakat qiladi. Ishchi xotiraning yetarli darajada rivojlanmaganligi sababli boshqa ijro etuvchi funksiyalarning 
rivojlanishi uchun zarur sharoit yuzaga kelmaydi. Natijada giperaktivlik, shoshqaloqlik va xatti-harakatlarni 
nazorat qila olmaslik yanada kuchayadi.

TADQIQOT METODOLOGIYASI
Ichki nutq – bu insonning o‘z xatti-harakatlarini so‘zlar orqali boshqarish mexanizmidir. Bolalik davrida 

ushbu jarayon baland ovozda gapirish orqali namoyon bo‘ladi, keyinchalik esa ichki nutqqa aylanadi. Diqqat 
yetishmasligi va giperaktivlik buzilishi bo‘lgan bolalarda ishchi xotiraning zaifligi sababli ichki nutq to‘liq shakl
lanmaydi. Bu esa o‘z-o‘ziga ko‘rsatmalar berish, xatti-harakatlarni rejalashtirish va ularni baholashda qiyin-
chiliklarni keltirib chiqaradi.

Ishchi xotira – bu joriy vazifa bilan bog‘liq ma’lumotlarni ongda saqlab turish va ulardan foydalanish qobili-
yatidir. Barklining fikricha, chalg‘ituvchi omillarni tormozlay olmaslik ishchi xotiraning rivojlanishiga bevosita 
salbiy ta’sir ko‘rsatadi. Ishchi xotiraning zaif rivojlanganligi vazifani oxirigacha bajara olmaslik, maqsadni unutish 
hamda harakatlar natijasini oldindan baholay olmaslikka sabab bo‘ladi.

TAHLIL VA NATIJALAR
Diqqat yetishmasligi va giperaktivlik buzilishi bo‘lgan shaxslar ko‘pincha “hozirgi lahza tuzog‘i”da yashay-

dilar va kelajakni yetarli darajada tasavvur qila olmaydilar. Vaqtni idrok etish diqqat yetishmasligi va giperaktivlik 
buzilishi bo‘lgan bolalarda sust rivojlangan bo‘ladi. Ular vaqtni baholashda qiyinchilikka duch keladilar hamda 
kechikishlarga toqat qilishda qiynaladilar. Amaliyotda vaqt hissini rivojlantirishga qaratilgan maxsus psixologik 
testlar va mashqlar samarali natijalar beradi.Shuningdek, faoliyatlar o‘rtasida almashish ham murakkab jarayon 
bo‘lib, u yuqori darajadagi o‘zini nazorat qilishni talab etadi. Diqqat yetishmasligi va giperaktivlik buzilishi bo‘lgan 
bolalarda bu jarayon ko‘pincha kuchli emotsional reaksiyalar bilan kechadi. Tuyg‘ularni voqelikdan ajrata bilish 
refleksiya va o‘zini boshqarishni talab qiladigan murakkab jarayondir. Diqqat yetishmasligi va giperaktivlik buzi
lishi bo‘lgan bolalar ko‘pincha kechiktirilgan mukofotni qabul qila olmaydilar, bu esa asabiylik va tajovuzkor-
likning kuchayishiga olib keladi. Bunday bolalarda ijobiy motivatsiya muhim o‘rin tutadi. Agar faoliyat ularda 
qiziqish va zavq uyg‘otsa, ular uzoq vaqt davomida diqqatini jamlay oladilar. Shu sababli ta’lim jarayonida hissiy 
jihatdan boy, qiziqarli va interaktiv taqdimot usullaridan foydalanish muhim ahamiyat kasb etadi.

XULOSA
Rassell Barklining ijro etuvchi funksiyalar nazariyasi diqqat yetishmasligi va giperaktivlik buzilishini 

chuqurroq anglash imkonini beradi. Ushbu yondashuv mazkur buzilishni faqat diqqat bilan bog‘liq muammo 
sifatida emas, balki o‘zini boshqarish mexanizmlarining yetarli darajada rivojlanmaganligi bilan izohlaydi. Ijro 
etuvchi funksiyalarni rivojlantirishga qaratilgan kompleks yondashuvlar diqqat yetishmasligi va giperaktivlik 
buzilishi bo‘lgan bolalarning ta’limiy, ijtimoiy va psixologik moslashuvini sezilarli darajada yaxshilashi mumkin.

Foydalanilgan adabiyotlar ro‘yxati: 
1.	 Barkley, R. A. (2012). Executive Functions: What They Are, How They Work, and Why They Evolved. New York: Guil-

ford Press.
2.	 Barkley, R. A. (2015). Attention-Deficit Hyperactivity Disorder: A Handbook for Diagnosis and Treatment. New York: 

Guilford Press.
3.	 Brown, T. E. (2006). Attention Deficit Disorder: The Unfocused Mind in Children and Adults. Yale University Press.
4.	 Goldstein, S., & Naglieri, J. A. (2014). Handbook of Executive Functioning. Springer.
5.	 Diagnostic and Statistical Manual of Mental Disorders (DSM-5). (2013). American Psychiatric Association.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

